
NCXOAHOE 3HAUYEHWE TUTUEHUYECKOW KY/IbTYPbI

Hwvé3osa H
SOURCE IMPORTANCE OF HYGIENIC CULTURE
Niyozova N

Toshkent tibbiyot akademiyasi

Summary. This article shows the concept ofhygienic culture and its essence, informationfrom the sources ofan-
tiquity, its specific aspects and the source study significance o f the study.
Key words: society, hygiene, culture, health, Avesta, Ar-Razi, Ibn Sina, medicine

Pe3tome. B faHHOM cTaThbe NOKasaHbl MOHATME TUTMEHNYECKOW KYNbTYpPbl M ee CYLHOCTb, CBEeHNS U3 UCT 0Y-
HWKOB [PeBHOCT U, ee Ccneuupuyeckme acneKThbl U UCTOYHMKOBEAYECKAA 3HAYNMMOCT b U3YUEHUSI.

W £ 4igienik madaniyat” tushunchasi, uning maz-
v J mun - mohiyati fanda kam o'rganilgan masa-
lalardan biri. Shu nugtai nazardan keyingi paytlardan
uni o'rganish dolzarb vazifalardan sanaladi. Buning eng
asosiy sabablaridan biri-jamiyatda sog'lom turmush
tarzi falsafasi yaratish, uni odamlar ongiga chuqur sing-
dirishda  muammolar mavjudligida  namoyon
bo'Imoqda. Gigienik madaniyatning nazariy-metodolo-
gik asoslarini ochib berish, aynigsa “gigiena”, “madani-
yat” va ularning uyg'unlashuvidagi “gigienik madani-
yat” tushunchasining ilmiy-falsafiy mazmunini, uning
tarixiy genezisini hamda ushbu madaniyat to'g'risidagi
mugobil garashlarni o'rganish, golaversa ilmiy izla-
nishlar olib borish muhimdir.

Jamiyat rivojida gigienik madaniyatning shaklla-
nishi ham o'ziga xos gonunlarga ega. Uni tarixiy rivojla-
nish bilan bog'liq holda amalga oshib borganligini ku-
zatish mumkin. Gigienik madaniyat insonning eng
gadimgi taraqqgiyot bosgichlariga ham xos bo'lib, muay-
yan ijtimoiy makonda ularning madaniy hayot tarzi me-
zoniga aylangan, birga yashashi va birga mehnat qilis-
hini ta'minlab bergan. Birog, madaniy guruhda odamlar
0'z mavqgyelariga ko'ra farglanadi. Shuning uchun “ay-
nan madaniyat jamiyatning emas, balki odamlarning
farqg qiluvchi belgilaridir” [1] degan fikrlar ham bor.

Maqolamiz kontekstida gigiena bilan madaniyat-
ning uyg'unlashuvi natijasida vujudga kelgan gigienik
madaniyatni tahlil gilar ekanmiz, bevosita uni sog'lom
turmush tarzi tushunchasining asosiy falsafiy “infra-
tuzilmasi” ekanligini ta'kidlash joiz. Ayrim ilmiy-falsa-
fiy adabiyotlarda “sog'lom turmush tarzi - bu Kishilar-
ning muayyan ijtimoiy-huquqiy, ma'naviy-axloqiy, jis-
moniy-ruhiy, madaniy sharoitlarda shakllangan ha-
yotiy faoliyat uslubi, ularning turmushi, umr ma'nosi,
jismoniy sihat-salomatligi, o'zaro munosabati madani-
yati, xulg-atvori, tafakkur-ongi, dunyogarashi, xatti-ha-
rakati tarzida namoyon bo'lishidir”’[2], degan ta'rif kel-
tirilgan. Bunga ko'ra, ayni vaqtda ijtimoiy hayotning
barcha tizimlarida madaniy muhitning sog'lom giyofa-
siga ehtiyoj ortayotganligini kuzatish mumkin.

Zero, gigienik madaniyat hagidagi zamonaviy tibbiy
va falsafiy konsepsiyalar insoniyatning atrof-muhitga
stixiyali, instinktiv munosabati emas, balki ratsional va
irratsional, jismoniy va psixologik ta'siri, sog'lom tur-
mush tarzi yaxlitligini kafolatlab beradigan muhim ijti-
moiy zarurat ekanligini isbotlamogda. Dastavval, bu ti-
zim alohidalikdan umumiylikka tomon yo'nalib, kunda-
lik hayotda sog'lom tabiiy va ijtimoiy muhit yaratish-
ning individual ekzistinsialistik mexanizmini yaratadi.
Bu tom ma'nodagi sog'lom turmush tarzi falsafasini vu-
judga keltirgan ob'ektiv shart-sharoitlar va sub'ektiv
omillar birligidir.

Aslida, “sog'lom turmush tarzi keng ma'noli tus-
huncha bo'lib: unumli mehnat qgilish, faol dam olish, ba-
dantarbiya va sport bilan shug'ullanish, organizmni
chinigtirish, shaxsiy va psixogigienaga rioya gilish, oqi-
lona ovqgatlanish, zararli odatlardan o'zini tiyish va har
yili shifokor ko'rigidan o'tib turishdan iborat”[3].
Sog'lom turmush tarzi tushunchasi tahlilida gigiena va
madaniyat atamalarining mazmuniga mos keluvchi qir-
ralar mavjud bo'lib, aynan gigienik madaniyatga beril-
gan ba'zi ta'riflarda: “sanitariya-gigiena madaniyati de-
ganda insonning o'y fikrlari, dunyoqarashi, ruhiyatini
shakllantiradigan, uning gigienik ahvoliga ta'sir o'tka-
zadigan bilimlarni tushunmoq kerak”[4] deyilgan.
Yuqorida keltirilgan ta'riflarni gigienik madaniyatni
o'rganishning nazariy-metodologik asoslari sifatida hi-
sobga olib, biz unga berilgan o'z ta'rifimizni keltirib
o'tmoqchimiz: gigienik madaniyat - umuman mada-
niyatning ajralmas tarkibiy gismi bo'lib, Kishilar-
ning tabiiy yashash sharoitida o'zining organizmi
uchun funksional qulay va sog'lom muhitni vujudga
keltirishga yo'naltirilgan moddiy va ma'naviy boy-
liklarniyaratishga garatilgan faoliyatijarayonidir.

Gigienik madaniyat gadimgi davr manbalarida ham
o'z aksini topgan.Markaziy Osiyo xalglarining yozma
manbasi bo'lgan “Avesto” dualizm, ruh va moddiylik-
ning hayotiyligi aks etgan kitob bo'lish bilan birga, in-
son salomatligini saqglash va gigienaga rioya gilishga

doir gimmatli ma'lumotlar beradigan manba hisobla-
nadi. Zardo'shtiylikning bu mugaddas kitobidagi g'oya-
larga ko'ra, “hayotning kechishi tabiatda (nur va zul-
mat), borligda (hayot va o'lim), ijtimoiy hayotda
(yaxshilik va yomonlik), nafosat olamida (go'zallik va
xunuklik), dinda (Axura Mazda bilan Axrimanning aza-
liy va abadiy kelishmasligi) turli hil kuchlar o'rtasidagi
kurashlar sifatida namoyon bo'ladi”’[5]. “Avesto”da be-
rilgan ma'lumotlarga asosan muhit tozaligini saglash va
kasalliklarning oldini olish vositalarini quyidagi guruh-
larga bo'lish mumkin: 1) axlatlarni berkitish, ifloslan-
gan joylarni tuproq, tosh, qum bilan ko'mib tashlash; 2)
otash, issigliq va sovuglik ta'siri bilan yo'qotish. “Aves-
to”da otash poklovchi va ofatni ketgazuvchi hisobla-
nadi. U bilan hatto kiyim-kechaklarni turli mikroblar-
dan tozalab zararsizlantirish mumkin; 3) kimyoviy yo'l:
kul, sirka, sharob, turli giyohlar (isirig, mixak, sadaf, pi-
yoz, aloe, sandal) tutatish yo'li bilan. Bunday usullar ho-
zir ham ayrim hollarda organizm va atrof-muhitga sal-
biy ta'sir etuvchi mikroblarga garshi ishlatiladi.

Qadimgi Yunonistonning sayyoh tabibi Gippokrat
kasalliklarni aniglashda odamlarning urf-odatlarini, to-
zalikka hamda salomatlikka munosabatlarini o'rganib
chigganligi bois, insonning ijtimoiy va ruhiy shakllanis-
hida tashqgi muhit omillari ta'sirini ko'rsatadi [6].

Eronlik tabib Abu Bakr ar-Roziy (IX asrda yashagan)
ham kasalliklar ko'payishining bosh omilini o'rganib
chiggan. Abu Bakr ar-Roziyning gigiena borasidagi fikr-
lari kasalliklarning mohiyati hagidagi mulohazalarida
o'z ifodasini topgan. Bu masalada Roziy barcha gadimgi
Sharq tibbiyoti olimlari kabi mijozlar nazariyasiga
asoslanadi. U o'zining “Kasalliklar tarixi” asarida aynan
odamni o'rab turgan sog'lom muhit, tarbiya, gigienik
tadbirlar hagida fikr yuritadi[7].

Xorazmshohlar davlatning yirik olimi Ismoil Jurjo-
niy o'zining “Zahirai Xorazmshohiy” nomli mashhur
asarida bemor bo'lsa davolash kerakligi, lekin undan ol-
din uning muhiti tozaligini tekshirish lozimligini aytadi.
U birinchi navbatda insonlar salomatligini tiklashning
chora-tadbirlarini va atrof-muhitni ifloslantiruvchi
omillarni bartaraf etish kerakligini ta'kidlaydi. Aynan
shu asarda odam hayotida suv, havo, tuproq, kiyim-kec-
hak, turar joy, uyqu, uyqusizlikning roli masalalariga
to'xtalib o'tadi [8].

Mashhur tabib va olim Abu Ali ibn Sino nafagat
Sharg dunyosining balki, butun dunyo tabobati vakili
bo'lib, o'rta asrlarning mashhur shifokori, 0'z ijodiy fa-
oliyatining ikki yo'nalishini belgilaydi: tibbiyot va falsa-
fa. Bu ikki yo'nalishni doimo hayotiy bog'laydi. Gi-
gienani tashkil etishda Ibn Sino butun umr organizmni
turli yo'l bilan chinigtirish zarurligini tavsiya etadi. Ma-
salan: jismoniy mashq, sport, shaxsiy gigiena qoidala-
riga amal gilish, optimal hayot, normal ovqgatlanish, yo-
mon odatlardan saglanish, eng keraklisi, jamiyatga
to'g'ri, ogilona yondashish. “Aytamizki, sog'ligni
saglashda asosiy narsa quyidagi umumiy va zaruriy sa-
bablarni mo'tadil gismidir. Bunda asosan quyidagi yetti
narsani mo'tadil gilishga ko'proq e'tibor berilishi ke-
rak: mizojni mo'tadil gilish, yeyiladigan va ichiladigan
narsalarni tanlash, gavdani chigindidan saglash, bu-

runga tortiladigan havoni yetarli va yaxshi qilish, ki-
yimli narsalarni yaxshilash, jismoniy va ruhiy harakat-
larni mo'tadil gilish; shu harakatlar jumlasiga ma'lum
darajada uyqu va uyg'oglik ham kiradi”[9]. Shu o'rinda
Ibn Sino ko'proq shaxsiy gigienik holatlarni bayon
etadi. Shaxsiy gigiena faqat salomatlik garovi bo'lmas-
dan, balki jamiyatga hur fikrlilik nishonasidir deganda
Ibn Sino balki, gigienik madaniyatni nazarda tutgandir.

Yuqorida bayon qilingan fikr-mulohazalarga taya-
nib, quyidagi umumiy xulosani berish mumkin;

- birinchidan, gigienik madaniyat shakllanishining
nazariy-metodologik masalalarini o'rganish muhim
ahamiyat kasb etadi, uning rivojlantirish imkoniyatla-
rida tabiat vainson o'rtasidagi qonuniyatlar, tarixiy taj-
ribalarga asoslanish;

- ikkinchidan, hamma davrlarda ijtimoiy zaruratga
gigienik madaniyat xos bo'lib, u inson salomatligini
saglashning funksional jihatlarida namoyon bo'ladi;

- uchinchidan, gigienik madaniyat rivojidagi mugo-
bil garashlarda atrof-muhit va inson alogadorligidagi
muammolarni bartaraf etishning konseptual asoslari
belgilanganligiga e'tibor berish;

- to'rtinchidan, gigienik madaniyatni rivojlanti-
rishda hozirgi zamon fan-yutuqlaridan foydalanishning
aktual tizimlari yaratilganligini hisobga olish.

GIGIENIK MADANIYATNING MANBAVIY
AHAMIYATI
Niyozova N

Rezyume. Ushbu magolada gigienik madaniyat tus-
hunchasi va uning tarifi, gadimgi davrlar manbalaridagi
ma'‘lumotlar, unga xos jihatlar hamda o'rganishning
manbaviy ahamiyati ko'rsatilgan.

Kalit so'zlar: jamiyat, gigiena, madaniyat, salomat-
lik, Avesto, Ar-Roziy, Ibn Sino, tibbiyot.

